24-9-2005 Nijland C1 – SDS C1 (5-3)

Ja, jo lêze it goed, we ha de 1e ‘derby’ yn Nylân ferlern. Oer it werom kinne we ferskate dingen sizze:

1. We makken sels gjin goals wylst we kânsen hienen en in 2e helte ien kant op spilen.

2. We misten lêste man (Jort), foarstopper (Ludze) en in middenfjilder (Wytse), wylst de oaren it dochs weol knap oppakt hawwe!

3. We wienen wat ‘te leaf’ foar de tsjinstanner. Sels by frije trapen foar ús moast Nylân hast noch de bal foar ús klearlizze.

4. Nylân countere hjoed hiel goed.

Mar hawar, we ha yn elts gefal de kompliminten makke oan de jonges foar har ynset en spyljen yn meinammen de 2e helte. Jan rop noch: “Tink oan de wedstriid tsjin Makkum!”. Der wienen guon die moasten derom gnize, mar it wurke wol. Moandei en woansdei meinammen traint op it werom lizzen en keatsen fan de bal. Dat wie dochs wol, mar ek wat te min werom te sjen yn it spul. Arjen, Doede en Jacob koenen har wol fine op dy spylwize.

Hja makken de 1e goal en it antwurd kaam al gau troch in knappe goal fan Andries. Dernei samar 2-1 en ek samar 2-2. Dizze goal waard makke troch Arjen op in perfekte foarset fan Andries dy ek in perfekte pass fan Kristian yn de djipte krige. Mei de rêst is it 4-2 en der wurde efkes wat dúdlike wurden sprutsen yn de klaaikeamer. It lei oan de bal, skiedsrjochter ensfh. Doe seinen wy: “Je kinne neat oan de bal dwaan, net oan it fjild, net oan de skieds, net oan de leiding oan de kant, mar wol kinne je wat oan je sels en je eigen spul dwaan. Goeie rie is net djoer en hja ha der yn de 2e helte harren foardiel mei dien.

Hast de hiele wedstriid spilen we 1 op 1 efteryn. Jacob hat moai wat meters makke! Der troch hienen wy de 2e helte in soad druk en kamen hieltyd by de goal fan Nylân. Andries op de latte, Jarco krekt neist, Doede;s skot smoart, Ayanle skeat neist, Arjan (Hallema) skeat oer, ensfh. Dochs gie der noch in goal in fan Andries en wie it 5-2. We wienen yn de klaaikeamer flot ús de analyse. We ha net genôch skoart, dat de mannen wolle dizze wike op it ôfronden oefenje. Nije wike thús tsjin Read Giel C2.

Tige tank oan Anne en Arjan Hallema, Eddy Visser foar harren help hjoed. Ek de minsken fan Nylân hertlik tank foar it waarme wolkom. Ik ha der san 9 jier omslein en it docht my goed om te sjen dat Nylân it aardich foar inoar hat, sa sei ek Zweitse Huitema, dy efkes mei my werom seach nei it ferline wer yn we mei in soad minsken de basis lein ha foar it jongereinfuotbaljen fan hjoed de dei.

17-9-2005 SDS C1–Berlikum C1 (7-0)

Hjoed om 11.40 yn Easterein tsjin Berltsum. Hja ha foarige wike wûn fan Blau Wit C1 mei 3-1.

Foar de wedstriid ha de 3 lieders efkes in koart petear han mei de jonges. Foaral oer de 1e 4 wedstriden en wat we der fan opstutsen hawwe. Mei oare wurden. Hjoed goed prestearre mei yn de efterholle de lytse dingen die noch goed moatte. We misten Doede (blessearre oan de ankel) en Ludze (ynder foarbringe en oare sneon ek wer). Opstelling 1e helte:


Andries
Arjen
Ayanle


Christiaan
Jacob
Jarco


Kristian
Elger
Wiebe Jan



Jort



Harm Jan 

De earste 15 minuten wat ôftaaste en we stienen aardich ûnder druk. Dertroch koenen wy der muoilik útkomme, ek al omdat we de bal ‘samar’ ergens hinne skopten. Yn dat kertier witte we wol te skoaren. Dernei de organisaasje wat better delsetten en wat mear rêst en oersjoch yn it spul. Jacob krige op it middenfjild ek de geast en rêst en doe wie it klear. We kinne inoar better fine en brûke meinammen de lofterkant wer Andries faak djip stjoert wurd. Mar ek de rjochterkant rint goed. We witte foar rêst noch 3 kear te skoaren en it is 4-0. Yn de rêst noch efkes in oantal dingen dúdlik meitsje.

Posityf wie dat de jonges yn de 1e helte self oanjoen hienen dat Berltsum in ekstra man op it middenfjild hie. Dat waard oplost troch Jarco en Wytse (deryn kommen foar Ayanle) op it middenfjild te hâlden by balferlies. Arjen hie in spesjale rol krige foar de 1e helte en hy fierde dat goed út. Hy moast by balferlies werom komme út de spits nei it middenfjild. Dat der moast wurke wurde en dat is no krekt wat Arjen nedich hat. Hy hat hurd wurke lykas as eltsenien hjoed. Dat wie wer de grutte winst.

Ek ús keeper liet wer goed fan him hearre mei it coachen fan efterút. Wat dat oanbelanget stiet it al aardich efteryn. Ek de kombinaasje op it middenfjild gean better, al rinne guon jonges noch tafolle op ien line as spylje te let ôf. We rinne út nei 7-0 mei in moai goal fan Andries mei syn rjochterfoet. Meitsje jimme mar klear foar moandei mannen! Dan krije jimme training om better te wurden mei jimme ‘swakker’ foet. Want in bytsje fuotballer moat mei beide fuotten spylje kinne.

Yn it lêst kriget Berltsum wat mear kânsen want we litte it wat fiere. Mar de goal fan Harm Jan bliuwt skjin. Doelpunten: Andries en Jacob 2 en Christiaan 3. Folgende wike yn en tsjin Nylan C1. We kinne fansels ek wol op de fyts der hinne. We sille it woansdei op de training oan de jonges foarlizze...Oan it ein noch efkes in wurd fan tank oan de trainers, lieders en âlders die te sjen wienen. We stean no boppe oan mei 6 punten, 18 foar en 0 tsjin.

12-9-2005 SC Franeker C2–SDS C1 (0-11)

Hjoed de 1e kompetysjewedstriid fan C1. Wer nei Frjentsjer ta en wer wûn. Mar leafst mei 0-11 troch goals fan Doede, 5, Ayanle, 2, Jarco, Andries, Jacob en Arjen, elts 1. Mar dit kear wer tsjin in kaart oprûn, de kleur giel en dit kear wol op it wedstriidformulier opskreaun. Hoewol wy noch besocht ha om in alle redelikheid mei de skiedsrjochter te praten, wie het net foar rede fetber. 

En dat wie net neffens it byld fan de wedstriid. Ja, Jort wie gewoan te let en rekke de spiler fan Frjentsjer wat te hurd mar net sa gemien dat in giele kaart terjochte wie. Yn de twadde helte krige Doede in beste traap tsjin syn ankel en dat waard net bestraft.

It is moai om yn Frjentsjer te winnen en te spyljen, mar as we eltse kear wat ekstra’s meinimme is der lol der wol gau ôf. Lol hienen de jonges hjoed wol, in bytsje tafolle sels. Der waard yn it begjin net serieus fuotballe en dat is ferfelend om nei te sjen. De 1e helte meitsje we wol 3 goals.

Yn de rêst efkes dúdlik makke wer we hjir foar binne en ek dúdlik makke dat de spilers allinnich te dwaan ha my ús as lieders en de bal. De skiedsrjochter en tsjinpartij moatte je je net mei bemoeie. Dat gie C1 yn de 2e helte dan ek wol better ôf, al barde der noch wolris wat. De mannen wiste inoar werd better te finen mei de pass en in somtiden flotte en strakke kombinaasje kamen hja faak foar de goal en wisten noch 8 kear te skoaren.

De ploech hie nei de 3 bekerwedstriden al ‘seurt’ om Doede ris wer yn de spits te setten en it die bliken dat hy der like goed fuotballet as op it middenfjild. Mei de oanfier fanôf de sykanten en middenfjild koe de foarhoede genôch kânsen krije en benutte.

As dizze wedstriid en tsjinstanner de maat is foar de rest fan de kompetysje, dan binne we te licht yndield. Mar sa as ik al earder skreaun. We binne der noch net, it draait noch net sa as it einliks maot. Fansels binne der nije spilers en moatte we inoar noch better fine. We sjogge sneon mar wer. Dan spylje we thús tsjin Berltsum C1.

7-9-2005 SC Franeker C1–SDS C1 (beker 2-3)

 

SDS C1 hat hjoed mei 2-3 wûn fan Frjentsjer C1 yn de lêste bekerrûnte. As wy no al as net troch binne hinget fan Makkum-JV Boalsert ôf. Goals: Jarco 1-0, Wytse 1-2, Doede 2-3.

 

It alvetal delsetten ien in nije opstelling. Dermei ha we yn de trije bekerwedstriden fan alles útprobearre. In pear ienfâldige opdrachten meijoon foar de 1e helte, mar der hienen guon noch wolris muoite mei. De spilers moasten yn elts gefal út harren posysje wei de bal rûn spylje en wer oanbiede.

Mar hast alle spilers brochten de bal, dat der wienen ferskate 'postboades' by. De earste helte komme we snel foar troch 1-0 fan Jarco en foar rêst 1-2 troch in moai skot fan Wytse dat oer de keeper yn de goal ploft.

 

Nei rêst efkes wat wizigingen en it spul wurd wat better, mar Frjentsjer begjint mear te drukken.

It wurd 2-2 en dernei komme we mear ûnder druk. Troch kordaat optreden fan de ferdigening en goed keperwurk fan Harm Jan wit Frjentsjer net te skoaren.

 

Dan bart der wat minder moais. Jarco trapet in spiler fan Frjentsjer ‘nei’ en kriget fan in felle skiedsrjochter (letter die bliken dat hy ít de 'Achterhoek' kaam, mar skynber noch nea fan höken heart....) fiif minuten en moast nei de kant. Mar hja, de jongerein fan tsjinwurdich ha bekjes as skearmessen en Jarco moast sa nedich wat werom sizze. Dat wie in mislediging fan de skiedsrjochter en dy helle as in revolverheld sa hurd in reade kaart út de bûse. Dat mei noch in kertier te spyljen mei 10 man. Dat hienen de jonges seker nedich, want de druk kaam no op de helte fan Frjentsjer de lizzen. Efkes foar tiid wit Doede de 2-3 te skoarem en winne we de lêste bekerwedstriid.

 

By ít ûndertekenjen fan de wedstriidformulieren beide wy ferûntskuldigingen oan foar it gedrach fan de spiler en hy komt net op it formulier. Dat wie wol in moai gebaar fan dizze kordate Achterhoeker...

 

Moandei wer nei Frjentsjer, en dan foar de kompetysje tsjin C2. Miskien wie de 1e klasse dochs net sa gek west om yn te spyljen..mar earst mar ris sjen hoe wy der mei de winterstop foar steane.

3-9-2005 JV Bolsward C1–SDS C1 (beker 4-1)

Hjoed 2e bekerwedstriid yn Boalsert. We ha 4-1 ferlern. 1e helt like goed as sels better mar gjin goals makke en wol 1 tsjin. Twadde helte saken better mei syn allen delsetten en doe 1-1 makke. De 1-2 bleaun út en Boalsert skoarde wol 2-1. Dernei krigen hja moed en de moed sakke ús wat yn de skuon.

 

We koenen it baltsje net rêstich rûn spylje en moasten wat tafolle wikselje troch allegear lytse blessueren. Miskien hie de wedstriid fan woansdei tafolle koste en in soad jonges ha freedtejûn ek noch keatst. Hawar, we ha wer in soad leart hjoed en ferskate opstellings útprobearje. Ek de jonges ha meitocht en praten oer it spul en opstelling, dat mei syn allen geane we de goeie kant op.

31-8-2005 SDS C1 – Makkum C1 (beker)

Aant Hofstra hie it al moai op de webside setten: “SDS C1 wint spektakulêre wedstriid” , mei derby in pear moaie foto’s. In moaie start fan it fuotbalseizoen. We wienen hjoed hielendal kompleet. Trije leiders en alle spilers wienen der. Allinnich Elger koe net meidwaan omdat hy in kniesde tean oprûn hie mei it fuotbaljen yn it swembad.

Fan te foaren efkes oerlein oer in opstelling en de jonges mei wat ienfâldige opdrachten it fjild yn stjoert foar de earste wedstriid mei dit nije C-1 team. It moaie fan bekerwedstriden is dat hja moai efkes oefenje kinne en sykje nei de goeie opstelling. De earste 20 minuten wie it in grut foutenfestival. Der wie hast gjin ien dy him oan in opdracht hâlde koe en we dienen mar wat. Makkum wie wat skerper en skeat der samar trije yn foar wy in goal meitsje koenen (Doede). De basisopstelling wie:


Andries
Arjen
Jarco


Christiaan
Doede
Wytze


Ludze
Kristian
Wiebe Jan



Jort



Harm Jan 

Al rillegau moasten wy yngripe. Ludze en Kristian wikselden fan posysje en dermei waard de grutte spits fan Makkum wat better opfongen. Jacob kaam der yn foar Wytze en dernei run it fuotbal ek better. De leste 10 minuten koenen we wer meidwaan, al waard it noch wol 1-4.

Yn de rest wienen de mannen al aardich read om de holtsjes, it wie ek waarm. Lokkich kuolle it waarme waar hurd of en dat wie gâns better. Jarco en Wiebe op de wiksel en Ayanle yn de spits en Jacob op rjochtsback. We krigen fuort wer 2 goals om de earen, 1-6, en it spul waard net better. Dochs pakten de mannen it goed op en we makken noch in goal, 2-6, noch ien, 3-6 en doe wie it klear. We wikselden healwei de 2e helte Jarco foar Arjen en Wiebe foar Kristian. Noch wat omsettingen en doe hienen we dizze opstelling:


Andries
Ayanle
Jarco


Wytze
Doede
Jacob


Christiaan
Ludze
Wiebe Jan



Jort



Harm Jan 

En nee webmaster fan SDS. Klaas hie gjin donderspeech. Hy hat tsjin 1 spiler wat lûder praten en fierders ha we rêstich in analyze makke fan de 1e helte en dernei it fjild wer op. Dizze wedstriden binne geskikt om wat út te probearjen.

It stie nei de rêst allegear wat better en we krigen mear romte en doe gie it baltsje wol run, sa ôfpraten wie. Mei gearwurking en yndividuele kwaliteiten wisten we noch twa kear te skoaren, 5-6, en lieders en publyk wisten net wat hja seagen. Efkes foar tiid waard in sels noch 6-6 troch in goal fan Andries. Fan de ôftraap of stie SDS al rillegau wer foar de goal fan Makkum en wist Ayanle de winnende treffer te meitsjen, 7-6. By de ôftraap joech skiedsrjochter Bruinsma oan dat der noch 1 minút te spyljen wie. De winst wie nei de minút binnen!

Wat is de wearde no fan dizze wedstriid? Fansels ha de lieders (en trainer Scheltema) wol sjoen wat der allegear fout gie, mar ek wat goed gie en nei hokker opstellingen we ta kinne.

De grutte winst wie hjoed it feit dat de mannen as team der folslein foar gienen. En der kinne je net op traine, dat moat fan de spilers sels komme. Derom oan de spilers in komplimint foar harren ynset en de wil om te winnen. In spektakulêre wedstriid foar ek meinammen it publyk wat ús bystie mei in grut applaus en oanmoedigings by eltse goal fan SDS. Tige tank!

